
Argumente vir God se bestaan. 

Romeine 1:20 NLV 

Want vandat die wêreld geskep is, het mense die aarde en lug gesien. Deur alles 

wat God gemaak het, kan hulle sy onsigbare eienskappe duidelik sien - sy ewige 

krag en goddelike natuur. Hulle het dus geen verskoning om God nie te ken nie. 

Wanneer ons ons oë oopmaak en rondkyk, word ons gekonfronteer met die wonder 

van die skepping en die heelal waarvan ons deel is. Daar is sulke orde en akkuraatheid, 

skoonheid en ingewikkelde kreatiwiteit. Die sonsopkoms en seisoene, die natuurwette 

van saaityd en oestyd, en swaartekrag – alles staan vas en funksioneer soos klokslag. As 

ons ekosisteme, die verhouding tussen die son, maan en aarde of selfs die kleinste 

besonderhede van 'n vingerafdruk of ‘n blaar in ag neem, is dit moeilik om te glo dat 

alles uit niks gekom het. Die verskillende aspekte van die natuur werk in soveel 

harmonie saam, en met soveel akkuraatheid en betroubaarheid, dat dit alles op 'n 

Skepper dui. Die skepping self is 'n bewys van God se bestaan. As alles geskep is, moes 

dit vir 'n sekere doel geskep gewees het. Dit bestaan vir 'n rede.  

 

Die noukeurige ingesteldheid van die heelal 

As ons na die heelal kyk, is daar spesifieke toestande wat in plek moet wees vir lewe om 

enigsins te bestaan. Hierdie toestande is so spesifiek dat dit noukeurig beplan moes 

gewees het. As net 'n paar van hierdie toestande selfs effens anders was as wat dit is, 

sou dit onmoontlik wees vir enige lewe om te bestaan. Sulke akkuraatheid moet opsetlik 

wees; ons kan die heelal en lewe nie redelikerwys aan pure toeval toeskryf nie. Fisici sê 

dat die kans vir hierdie lewensomstandighede om “toevallig” so in plek te val, 1:10120 is. 

As die sterkte van swaartekrag net een deel in 1060 verskil het, kon daar geen sterre en 

sterrestelsels wees nie! As die trekkrag van swaartekrag 'n klein bietjie sterker was, dan 

sou al die materie ineenstort. As dit effens swakker was, sou die materie te vinnig 

versprei vir enigiets soos sterrestelsels of sterre om te kon vorm. 

 

(www.gotquestions.org/fine-tuning-argument, www.Discovery.org, https://www.solas-

cpc.org/a-beginners-guide-to-the-fine-tuning-argument/) 

 

Die Aarde se perfekte grootte 

Die aarde is die enigste planet waarvan ons weet met 'n atmosfeer wat uit die regte 

mengsel van gasse bestaan om plant-, diere- en menslike lewe te onderhou. Die aarde is 

die perfekte afstand van die Son af en word deur sy eie magneetveld teen die Son se 

skadelike bestraling beskerm. Die aarde word warm gehou deur 'n isolerende 

atmosfeer, en dit het al die regte chemiese bestanddele vir lewe, insluitend water en 

koolstof. Dit alles wys vir ons dat die lewe doelbewus moet wees en nie die resultaat van 

niks nie – die skepping is so volmaak dat dit vir ons op 'n intelligente ontwerper moet 

dui. 

 

(everystudent.com, https://www.amnh.org/exhibitions/permanent/planet-earth/why-is-

the-earth-habitable, ) 

 

Onherleibare biologiese kompleksiteit 

William Paley het in sy beroemde horlosiemaker-argument in1802 aangevoer dat die 

kompleksiteit in die natuur voorveronderstel dat daar ‘n God bestaan, op dieselfde wyse 

as wat die bestaan van 'n ingewikkelde horlosie voorveronderstel dat 'n horlosiemaker 

bestaan. Daar is baie biochemiese stelsels wat nie kan funksioneer as een deel verwyder 

word nie (dit is onherleibaar kompleks). Dit dui daarop dat daar weldeurdagte 

beplanning agter hierdie stelsels is. Ontwerp is bewys van 'n ontwerper.  (wikipedia.org, 

talkorigins.org, everystudent.com). 

 

Oorweeg jou liggaam 

Die menslike brein verwerk meer as een miljoen boodskappe per sekonde. Jou brein 

oorweeg en analiseer die belangrikheid van die data en laat jou toe om te fokus en 

effektief in jou wêreld te funksioneer. Die menslike oog het outomatiese fokus en 

hanteer 'n verstommende 1,5 miljoen boodskappe gelyktydig. Daarbenewens kan dit 

tussen sewe miljoen kleure onderskei wat dit 'n hoogs komplekse orgaan maak. 

(everystudent.com) 

 

Hierdie is slegs 'n paar van die vele punte wat daarop dui dat dit logies is om die bestaan 

van God as ’n rasionele moontlikheid te aanvaar. Hierdie argumente sê egter nie vir ons 

wie God is nie. Dit is waarna ons in die volgende les sal kyk. 

  

Kyk asseblief na die volgende video: https://www.youtube.com/watch?v=otrqzITuSqE    

 

Vrae om oor na te dink (as jy reeds in Jesus glo) 

1. Die dinge wat ons in hierdie les bespreek het, is slegs 'n enkele van die 

vele dinge in die natuur wat dit vir ons logies maak om te glo dat daar 'n 

intelligente ontwerper agter hierdie wonderlike wêreld van ons is. Hoe 

beïnvloed al hierdie inligting die manier waarop jy Jesus en jou verhouding 

met Hom ervaar? 

https://www.youtube.com/watch?v=otrqzITuSqE

Vrae om oor na te dink (as jy nog nie oortuig is om in Jesus te glo nie) 

1. Die dinge wat ons in hierdie les bespreek het, is slegs 'n enkele van die 

vele dinge in die natuur wat dit vir ons logies maak om te glo dat daar 'n 

intelligente ontwerper agter hierdie wonderlike wêreld van ons is. Dink 

hierraan: As die heelal inderdaad deur ’n krag van buite ontwerp en 

geskep is, wat sou die implikasies vir jou persoonlik wees? Sou jy meer 

hieroor wou weet? 

 

Verwysings gebruik, en vir jou verdere studie: 

https://truthstory.org/blog/existence-of-god-31-reasons-to-believe-in-the-god-of-the-

bible/  

https://lifecoach4god.life/tag/5-good-reasons-to-believe-that-god-exists/ 

https://truthstory.org/blog/existence-of-god-31-reasons-to-believe-in-the-god-of-the-

bible/  

https://www.bethinking.org/does-god-exist/two-good-reasons-for-believing-in-

god#TheMoralArgument 

https://www.str.org/w/five-apologetics-questions-you-need-to-think-through 

https://www.everystudent.com/features/is-there-a-god.html 

https://www.everystudent.com/videos/universe2.html  


